
IIl. OUTRAS DISPOSICIONS
INSTITUTO GALEGO DA VIVENDA E SOLO

RESOLUCION do 18 de marzo de 2024 pola que se establecen as bases
reguladoras para a concesién de axudas as comunidades de propietarios/as
para a reparacion, a rehabilitaciéon e/ou a adaptacion dos edificios de vivendas
protexidas promovidos por este instituto, e se convocan para o ano 2024 (cédigo
de procedemento VI420A).

O Instituto Galego da Vivenda e Solo é o organismo autbnomo encargado da realizacion
das politicas de vivenda e solo na Comunidade Autdbnoma de Galicia, coa finalidade de
alcanzar os obxectivos previstos na Lei 3/1988, do 27 de abril, da sua creacion.

Dentro das funciéns e dos obxectivos previstos do Instituto Galego da Vivenda e Solo
esta a promocion publica de vivendas de proteccién, asi como garantir os dereitos dunha
vivenda digna e adecuada, especialmente para os sectores da poboaciéon con menos ca-
pacidade econdmica.

Co fin de fomentar a mellora dos edificios de vivendas protexidas promovidos polo Ins-
tituto Galego da Vivenda e Solo, faise necesario incentivar actuaciéns de reparacion, re-
habilitacion e adaptacion, mediante subvenciéns as suas comunidades de propietarios/as,
coas que poidan acometer as obras necesarias para a sua adecuacion aos requisitos de
funcionalidade, seguridade, habitabilidade e accesibilidade.

Neste marco, o Instituto Galego da Vivenda e Solo considera necesario aprobar unhas
novas bases reguladoras, coa finalidade de incluir como subvencionables aquelas obras
ou actuacions que estivesen iniciadas no momento da presentacion da solicitude, pero que
ainda non estivesen rematadas nesa data, con independencia da porcentaxe que tefian
executado. Asi, tendo en conta o principal obxectivo destas subvencions, a reparacion e
mellora dos edificios de vivendas protexidas, tratase con este cambio de posibilitar o acce-
so a estas axudas as comunidades que por motivos de necesidade tivesen que iniciar as
obras con anterioridade & publicacién da correspondente convocatoria.

A presente resolucion estrutirase en tres capitulos. O capitulo | establece as disposi-
cions xerais que rexen a axuda; no capitulo Il, baixo a rubrica de bases reguladoras da con-
vocatoria, establécense as obrigas, a documentacion que debe presentar, o procedemento
para a seleccion dos participantes, a resolucion e o pagamento da axuda. Finalmente, no
capitulo Il regulase a convocatoria de participacion para o ano 2024.

En consecuencia co anterior, no exercicio das facultades que tefio atribuidas polo De-
creto 97/2014, do 24 de xullo, polo que se establece a estrutura organica do Instituto Ga-
lego da Vivenda e Solo,

RESOLVO:

CAPITULO |

Disposicions xerais
Primeiro. Obxecto

1. Esta resolucion ten por obxecto aprobar as bases reguladoras que rexeran o procede-
mento de concesion das subvencions para a reparacion, a rehabilitacion e/ou adaptacion
dos edificios da vivendas protexidas promovidos polo Instituto Galego da Vivenda e Solo
(en diante, IGVS), as cales se tramitaran co codigo de procedemento VI420A.

2. Asi mesmo, por medio desta resolucion procédese a convocatoria destas subven-
cions, con financiamento plurianual, para o exercicio econémico de 2024.

3. Atramitacién destas axudas tramitase polo procedemento de concorrencia competiti-
va, ata esgotar o crédito dispoiible previsto en cada convocatoria.

Segundo. Normativa aplicable

A tramitacién e concesion destas subvencions axustaranse ao disposto na Lei 9/2007,
do 13 de xufio, de subvencions de Galicia (en diante, LSG) e no seu regulamento, apro-
bado polo Decreto 11/2009, do 8 de xaneiro (en diante, RLSG). Asi mesmo, axustarase a
Lei 39/2015, do 1 de outubro, do procedemento administrativo comun das administracions
publicas (en diante, LPACAP), & Lei 40/2015, do 1 de outubro, de réxime xuridico do sector
publico (en diante, LRXSP) e a Lei 16/2010, do 17 de decembro, de organizacién e fun-
cionamento da Administracion xeral e do sector publico autonémico de Galicia (en diante,
LOFAXGA).

Terceiro. Compatibilidade e incompatibilidade

1. Estas axudas seran compatibles con calquera outra axuda para o mesmo obxecto que
outorgue calquera outra institucién publica ou privada. De acordo co artigo 17.3 da LSG,
en ningun caso o importe da subvencién concedida en virtude desta resolucion podera ser
de tal contia que, illada ou en concorrencia con outras subvenciéns ou axudas concedidas

para a mesma finalidade por calquera Administracion ou ente publico ou privado, supere o
custo da actividade subvencionada.

2. A obtencion doutras axudas ou subvencions concorrentes debera declararse na solici-
tude da axuda e, en todo caso, no momento en que se presente a solicitude de pagamento.
O incumprimento do disposto neste artigo considerarase unha alteraciéon das condiciéns
tidas en conta para a concesion da axuda e podera dar lugar a un procedemento de rein-
tegro.

Cuarto. Procedemento

O procedemento de concesion destas axudas tramitarase en réxime de concorrencia
competitiva e iniciarase de oficio mediante a publicacion da correspondente convocatoria.

Quinto. Organos competentes

1. Alinstrucion dos procedementos corresponderalles as xefaturas de area do IGVS da
provincia onde se atope o edificio.

2. Aresolucién sobre a concesion das axudas solicitadas € competencia da persoa titu-
lar da Direccion Xeral do IGVS.

3. Co obxecto de realizar a seleccion das entidades beneficiarias, constituirase unha co-
mision de seleccidén, presidida pola persoa titular da Secretaria Xeral do IGVS e da que ta-

mén formaran parte, en condicion de vogais, as persoas titulares das seguintes unidades:

— Direccion Técnica de Solo, Edificacion e Calidade, quen realizara as funcions da se-
cretaria.

— Direccién Técnica de Xestion do Patrimonio, Fianzas e Inspeccion.
— Servizo de Calidade.
— Servizo da Oficina Técnica.

— Xefaturas territoriais ou as persoas en quen deleguen.

4. O funcionamento da Comision de Valoracidon axustarase ao réxime establecido para
0s organos colexiados na Lei 40/2015, do 1 de outubro, do réxime xuridico do sector pu-
blico.

Sexto. Habilitacion

Habilitase a persoa titular da Direccion Xeral do IGVS para ditar as resolucidons que sexan
necesarias para o desenvolvemento e aplicacion desta resolucion, asi como para adoptar os
acordos, instruciéns e aclaracions que sexan precisos para a xestion desta axuda.

Sétimo. Transparencia e bo goberno

1. Debera darse cumprimento as obrigas de transparencia contidas no artigo 17 da
Lei 1/2016, do 18 de xaneiro, de transparencia e bo goberno, e no artigo 15 da Lei 9/2007,
do 13 de xufio, de subvenciéns de Galicia.

2. En virtude do disposto no artigo 4 da Lei 1/2016, do 18 de xaneiro, de transparencia
e bo goberno, as persoas xuridicas beneficiarias de subvencions estan obrigadas a submi-
nistrar @ Administracion, ao organismo ou a entidade das previstas no seu artigo 3.1 a que
se atopen vinculadas, logo de requirimento, toda a informacion necesaria para o cumpri-
mento por aquela das obrigas previstas no titulo | da citada lei.

Oitavo. Publicidade

1. No prazo maximo de tres meses, contado desde a data de resoluciéon da concesion,
publicarase no Diario Oficial de Galicia (en diante, DOG) a relacion das subvencions con-
cedidas, con indicacién da convocatoria, norma reguladora, relacion de entidades benefi-
ciarias, crédito orzamentario, contia e finalidade da subvencion.

2. Cando os importes das subvencions concedidas, individualmente consideradas, se-
xan de contia inferior a 3.000 euros non sera necesaria a publicacion no DOG, podendo
substituirse esta pola publicacion das subvencions concedidas na paxina web do IGVS.

3. En cumprimento do disposto no artigo 38 da Lei 38/2002, do 17 de novembro, xeral de
subvencions, o texto da convocatoria e a informacién requirida no punto oitavo do devan-
dito artigo seran comunicados a Base de datos nacional de subvencions (BDNS). A BDNS
dara traslado ao DOG do extracto da convocatoria para a sua publicacién, de acordo co

establecido no Real decreto 130/2019, do 8 de marzo, polo que se regula a devandita base
de datos e a publicidade das subvencions e demais axudas.

CAPITULO II

Bases reguladoras
Noveno. Ambito de aplicacién desta subvencién

O ambito de aplicaciéon desta subvencidn esta constituido polos edificios de tipoloxia
residencial de vivenda protexida promovidos polo IGVS sometidos a réxime de proteccion
que, no momento de presentar a correspondente solicitude, tefian mais de dez anos de
antigtidade, asi como aqueles en que o dito réxime se extinguise nos tres anos anteriores
a data de finalizacion do prazo de presentacion de solicitudes previsto na correspondente
convocatoria de axudas.

Décimo. Entidades beneficiarias

1. Poderan ter a condicion de entidades beneficiarias destas subvenciéns as comuni-
dades de propietarios/as ou agrupacions de comunidades dos edificios de vivendas que
estean recollidos no ambito de aplicacién, sempre que non recibisen outra axuda do IGVS
para a realizacion de obras do mesmo concepto nos dez anos inmediatamente anteriores
ao da convocatoria correspondente e, ademais, cumpran cos seguintes requisitos:

a) Que o seu edificio retna as necesarias condicions de seguridade estrutural. De non
ser o caso, a entidade solicitante debera acreditar a realizacion simultanea das obras que
garantan que o edificio tera as condicions necesarias de seguridade estrutural.

b) Que non estean incursas en ningunha das circunstancias previstas no artigo 10.2 da
LSG.

¢) Que sexan seleccionadas conforme a prelacion realizada en aplicacion do baremo de
criterios de valoracion previstos nesta resolucién e conforme a disposicion orzamentaria
existente.

2. As persoas integrantes da entidade beneficiaria que participen no custo das obras
subvencionables teran consideracion de perceptoras desta axuda na mesma proporcion
que a cota de participacion establecida para o custo.

Décimo primeiro. Obrigas das entidades beneficiarias
1. As entidades beneficiarias deberan cumprir as seguintes obrigas:

a) Realizar as obras das actuacions subvencionadas e xustificar a sua execucion, de
conformidade co disposto no ordinal vixésimo oitavo e na correspondente resolucion de

concesion.

b) Someterse as actuacions de comprobacion e inspeccién que o IGVS considere per-
tinentes ao longo do proceso de execucién, asi como a calquera outra actuacion, sexa de
comprobacion ou control financeiro, que poidan realizar os érganos de control competen-
tes, tanto autondmicos como estatais ou comunitarios, para o que se debera achegar canta

informacién sexa requirida no exercicio das actuaciéns anteriores.

¢) Conservar os documentos xustificativos da aplicacion dos fondos recibidos, incluidos
os documentos electronicos, en canto poidan ser obxecto das actuacions de comprobacion

e control.

d) Comunicar inmediatamente ao IGVS cantas axudas solicite e/ou obtefia doutras ad-
ministracions publicas ou doutros entes publicos, nacionais ou internacionais, en relacion

coas actuaciéns que solicita.
e) As demais obrigas recollidas no artigo 11 da LSG.

2. As obras obxecto da axuda deberan contar coas autorizacions administrativas corres-
pondentes, asi como suxeitarse & memoria técnica ou ao proxecto de execucion redactado

para a sua execucion.

3. Se no edificio hai vivendas titularidade do IGVS e for preciso atender derramas rela-
cionadas coas actuaciéns para as que se pediu a subvencién, a entidade beneficiaria s
podera solicitar ao citado organismo a contia correspondente ao importe non subvencio-
nado destas. Se a comunidade xa tivese recibido polo IGVS a contia correspondente da
derrama da totalidade do importe das actuacions debera devolverlle, antes do pagamento,

a cantidade correspondente cuberta pola subvencion.

Décimo segundo. Actuaciéns subvencionables

1. Consideraranse actuaciéns subvencionables todas aquelas obras destinadas a repa-
racion, rehabilitacion e/ou adaptacion dos edificios incluidos no ambito de aplicacion desta

resolucion que comprendan todas ou algunhas das seguintes actuacions:

a) Adecuacion das condiciéns de seguridade: obras que proporcionen ao edificio con-
diciéns de seguridade estrutural ou construtiva, de xeito que garantan a sua estabilidade,
resistencia e solidez, seguridade contra incendios, asi como obras de seguridade fronte a
accidentes ou sinistros.

b) Adecuacién das condiciéns de habitabilidade: obras que proporcionen ao edificio es-
tanquidade fronte a choiva e a humidade, illamento térmico e acustico, ou mellora das
instalacions de calefaccion.

¢) Adecuacion funcional: obras que proporcionen ao edificio mellora dos accesos aos
servizos xerais de auga, gas, electricidade, telefonia, saneamento, etc., asi como a ade-
cuacion destas obras a correspondente normativa.

d) Adecuacién das condicidns de accesibilidade: obras de supresion de barreiras arqui-
tectonicas, tales como instalacion de ascensores, ramplas, ou outros dispositivos de acce-
sibilidade, incluindo os adaptados as necesidades de persoas con discapacidade sensorial.

2. Estas actuacions deberan axustarse a normativa técnica aplicable vixente no momen-
to da sua execucion.

3. As actuacions subvencionables poderan estar iniciadas no momento de solicitar esta
subvencion, pero non poderan estar finalizadas.

4. Non seran subvencionables as actuacidons que tefian a totalidade dos custos pagados
a data da presentacion da solicitude.

Décimo terceiro. Orzamento subvencionable

1. O orzamento subvencionable vira definido polo custo total das actuaciéns subven-
cionadas solicitadas, que estara integrado polo custo das obras, o custo dos honorarios
facultativos, o IVE correspondente, asi como o custo das licenzas e tributos satisfeitos que
fosen precisos por razén das actuacions.

2. Para os efectos do orzamento subvencionable, establécense como prezos maximos
para a redaccion do orzamento de execucion material os das distintas partidas da base de
datos da construcién de Galicia, vixentes no momento da apertura do prazo de presenta-
cion de solicitudes. Para as partidas non incluidas na base de datos determinaranse os
prezos por asimilacién a outras partidas semellantes da base de datos. Subsidiariamente,
requirirase a conformidade dos servizos técnicos do IGVS. O acceso a devandita base de
datos podese facer na paxina do IGVS, a través da seguinte ligazén: http://igvs.xunta.gal/
web/actuamos/588

Décimo cuarto. [Intensidade da subvencion

A intensidade da subvencion consistira nunha porcentaxe do orzamento subvenciona-
ble, ata un importe maximo. A dita porcentaxe, asi como o importe maximo, establecerase
en cada convocatoria.

Décimo quinto. Presentacion da solicitude

1. A solicitude presentarase obrigatoriamente por medios electréonicos a través do formu-
lario normalizado dispofible na sede electrénica da Xunta de Galicia (https://sede.xunta.gal).

2. De conformidade co artigo 68.4 da LPACAP, se algunha das persoas interesadas
presenta a sua solicitude de xeito presencial, requirirase para que a emende a través da
sUa presentacion electronica. Para estes efectos, considérase como data de presentacion
da solicitude aquela en que fose realizada a emenda.

3. Para a presentacion da solicitude podera empregarse calquera dos mecanismos de
identificacion e sinatura admitidos pola sede electrénica da Xunta de Galicia, incluido o
sistema de usuario e clave Chave365 (https://sede.xunta.gal/chave365).

4. As entidades solicitantes realizaran as seguintes declaraciéns no anexo | da solicitu-
de:

a) Declaracion responsable de que non se lle concedeu ningunha axuda para a mesma
actuacién. No caso de ter solicitado ou obtido algunha outra axuda, debera indicar cales e
a sua contia.

b) Declaracién responsable de que esta ao dia nas obrigas por reintegro de subven-
cions, conforme o artigo 10.2.g) da LSG e o artigo 9 do RLSG.

c) Declaracion responsable de non estar incursa en ningunha das circunstancias previs-
tas no artigo no artigo 10.2 da LSG.

d) Declaracioén responsable de que, no momento da presentacion da solicitude, as obras
para as que solicita axuda estan ou non iniciadas. No caso de estar iniciadas, declaracion
que non estan finalizadas.

e) Declaracion responsable de que todos os datos da solicitude son certos.

5. Se a solicitude non reune os requisitos necesarios, requirirase a entidade solicitante
para que no prazo de dez dias emende a falta ou achegue os documentos preceptivos, con
indicacion de que, se asi non o fixer, se tera por desistido, logo de resolucion ditada para
o efecto.

Décimo sexto. Prazo de presentacion das solicitudes

O prazo para a presentacion das solicitudes vira establecido na convocatoria correspon-
dente.

Décimo sétimo. Documentacion complementaria

1. A solicitude de axuda (anexo |), debidamente cuberta e asinada, debera presentarse
coa seguinte documentacién complementaria:

a) Certificado expedido pola persoa secretaria da comunidade ou da agrupacién de
comunidades en que conste que existe acordo das persoas propietarias de solicitar esta
axuda, de executar as actuacions solicitadas e do nomeamento da persoa autorizada pola
comunidade para a tramitacién da subvencion, no caso de non ser a persoa que exerza a
presidencia da comunidade.

b) Memoria descritiva das obras que se pretenden executar, desagregadas por tipo de
actuacions. No caso de actuacions de adecuacion estrutural, deberase xustificar nesta
memoria a necesidade das reparacions solicitadas, asi como presentar unha proposta da
solucidn técnica que se pretende executar, asinada por facultativo/a competente.

c) Orzamento total estimado das actuacions, incluido o custo das obras, desagregado
por cada tipo de actuacion, asi como os demais custos subvencionables que se consideren
necesarios para realizar as actuacions.

d) Fotografias do edificio e das zonas que se van reparar.

e) Calquera outro documento que a entidade solicitante considere necesario como com-
plemento da documentacién anterior ou para acreditar calquera circunstancia relativa as
actuacions de accesibilidade.

2. A documentacién complementaria debera presentarse electronicamente. Se algunha
das persoas interesadas presenta a documentacion complementaria de xeito presencial,
requiriraselle para que a emende a través da sua presentacion electrénica. Para estes
efectos, considerarase como data de presentacion aquela en que fose realizada a emenda.

3. As persoas interesadas responsabilizaranse da veracidade dos documentos que pre-
senten. Excepcionalmente, cando a relevancia do documento no procedemento o exixa
ou existan dubidas derivadas da calidade da copia, a Administracion podera solicitar, de
maneira motivada, o cotexo das copias achegadas pola persoa interesada, para o que po-
deran requirir a exhibicién do documento ou da informacion orixinal.

4. Sempre que se realice a presentacién de documentos separadamente da solicitude,
deberase indicar o codigo e o 6rgano responsable do procedemento, o numero de rexistro
de entrada da solicitude e o numero de expediente, se se dispdn del.

5. No caso de que algun dos documentos que se vaia presentar de forma electrénica
supere os tamanos maximos establecidos ou tefa un formato non admitido pola sede elec-
tronica da Xunta de Galicia, permitirase a sua presentacion de forma presencial dentro dos
prazos previstos nesta resolucion e na forma indicada no numero anterior. A informacion
actualizada sobre o tamafo maximo e os formatos admitidos pode consultarse na sede
electrénica da Xunta de Galicia.

Décimo oitavo. Comprobacioén de datos

1. Para a tramitacion deste procedemento consultaranse automaticamente os datos in-
cluidos nos seguintes documentos en poder da Administracién actuante ou elaborados
polas administracions publicas, agas que a persoa interesada se opofa a sua consulta:

— NIF da entidade solicitante.
— DNI/NIE da persoa representante.

— NIF da entidade representante, se for o caso.

A XUNTA
+ +
¢ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




N
<
2
>
<
Ke)
E
[&]
o
Q
(30}
o
[®)]
<
[{e}
o
—
?’)
-
X~
>
?
~
X
o
N
<
~
S
X
O]
@)
Q
L
>
(@]

+ + +
+ + +

DOG Diario Oficial de Galicia

DOG Num. 64 Martes, 2 de abril de 2024 Pax. 21507

¥

— Certificado de estar ao dia no pagamento de obrigas tributarias coa Axencia Estatal da
Administracion Tributaria (AEAT).

— Certificado de estar ao dia na obriga coa Seguridade Social.

— Certificado de estar ao dia no pagamento de obrigas tributarias coa Axencia Tributaria
de Galicia (Atriga).

2. No caso de que as persoas interesadas se opofan a consulta, deberan indicalo no re-
cadro habilitado no formulario correspondente (anexo |) e achegar os documentos. Cando
asi o exixa a normativa aplicable, solicitarase o consentimento expreso da persoa intere-
sada para realizar a consulta.

3. Excepcionalmente, no caso de que algunha circunstancia imposibilite a obtencién dos
citados datos, poderase solicitar as persoas interesadas a presentacion dos documentos
correspondentes.

Décimo noveno. Notificacions

1. As notificacions de resolucidéns e actos administrativos practicaranse s6 por medios
electrénicos, nos termos previstos na normativa reguladora do procedemento administra-
tivo comun.

2. De conformidade co artigo 45.2 da Lei 4/2019, do 17 de xullo, de administracién di-
xital de Galicia, as notificacions electronicas practicaranse mediante a comparecencia na
sede electrénica da Xunta de Galicia e a través do Sistema de notificacions electrénicas
de Galicia-Notifica.gal. Este sistema remitira as persoas interesadas avisos da posta a dis-
posicion das notificacions a conta de correo e/ou teléfono mobil que consten na solicitude.
Estes avisos non teran, en ningun caso, efectos de notificacion practicada e a sua falta non
impedira que a notificacion sexa considerada plenamente valida.

3. De conformidade co artigo 47 da Lei 4/2019, do 17 de xullo, as persoas interesadas
deberan crear e manter o seu enderezo electronico habilitado unico a través do Sistema
de notificacion electronica de Galicia-Notifica.gal, para todos os procedementos adminis-
trativos tramitados pola Administracion xeral e as entidades instrumentais do sector publico
autonomico. En todo caso, a Administracion xeral e as entidades do sector publico auto-
nomico de Galicia poderan, de oficio, crear o indicado enderezo, para os efectos de ase-

gurar o cumprimento polas persoas interesadas da sua obriga de relacionarse por medios
electrénicos.

4. As notificacions entenderanse practicadas no momento en que se produza o acceso
ao seu contido, entendéndose rexeitada cando transcorresen dez dias naturais desde a
posta a disposicion da notificacion sen que se acceda ao seu contido.

5. Se o envio da notificacion electronica non é posible por problemas técnicos, practi-
carase a notificacion polos medios previstos na normativa reguladora do procedemento
administrativo comun.

Vixésimo. Tramites administrativos posteriores a presentacion da solicitude

Todos os tramites administrativos que as persoas interesadas deban realizar tras a pre-
sentacién da solicitude deberan ser efectuados electronicamente, accedendo a Carpeta
cidada da persoa interesada disponible na sede electrénica da Xunta de Galicia.

Vixésimo primeiro. Criterios de valoracion das solicitudes admitidas

1. Para os efectos da concesion da subvencion, as solicitudes presentadas valoraranse
de acordo cos criterios que a seguir se sinalan:

I. Por tipo de actuacions:

a) Adecuacioén das condiciéns de seguridade, ata un maximo de 8 puntos.

b) Adecuacion das condicions de habitabilidade, ata un maximo de 7 puntos.

¢) Adecuacion das condicions de funcionalidade, ata un maximo de 6 puntos.

d) Adecuacion das condiciéns de accesibilidade, ata un maximo de 5 puntos.

Nas obras relativas a actuacién tipo d), se no edificio viven persoas discapacitadas, con
mobilidade reducida ou maiores de 65 anos, incrementarase a sua puntuacién en 2 pun-

tos, sempre que a entidade solicitante acredite tal circunstancia mediante documentos ou
certificados oficiais.

Il. Por antiguidade do edificio, segundo a data da cualificacion definitiva:
— Ata 20 anos, 1 punto.
— Mais de 20 anos, 2 puntos.

2. Non se valoraran como actuacions de seguridade estrutural aqueles traballos que,
como consecuencia da realizacion de actuacions de habitabilidade, funcionalidade ou ac-
cesibilidade requiran de obras de adaptacion estrutural.

3. No caso de empate, terase en conta o niumero de vivendas dos edificios, tendo prio-
ridade a actuacién que afecte mais niumero de vivendas; de continuar co empate, a priori-
dade determinarase por orde da data de presentacién da solicitude no rexistro. Para estes
efectos, considerarase data de presentacion da solicitude aquela en que esta quedase
validamente presentada por terse cuberto na forma correcta e ir acompafnada da totalidade
dos documentos exixidos nesta resolucion.

Vixésimo segundo. Preavaliacién das solicitudes e seleccion das entidades benefi-
ciarias para concesion

1. Coa recepcion de cada solicitude, a unidade de xestion patrimonial da corresponden-
te area provincial comprobara se o edificio se atopa no ambito de aplicacion desta resolu-
cion. Para estes efectos, emitira un informe, en que constara expresamente se concorre a
dita condicion e, no caso de cumprimento, indicara a identificacion do edificio, asi como o
numero de vivendas e a data da sua cualificacion definitiva.

2. O servizo técnico da area correspondente elaborara un informe por cada tipo de ac-
tuacién solicitada e admitida. No devandito informe definirase a tipoloxia das actuacions
e a sUa consideracién como subvencionables, a viabilidade destas, o prazo estimado da
execucion e o orzamento subvencionable. Este informe establecera unha preavaliacion
destas actuacions subvencionables, obtida en aplicacion do baremo establecido no ordinal
vixésimo primeiro desta resolucion.

3. En calquera momento, a correspondente area do IGVS podera requirir as entidades
solicitantes das axudas a informacidon ou documentacion adicional que se considere de
relevancia para unha mellor avaliacién das solicitudes.

4. A vista dos informes das unidades de xestion patrimonial e dos servizos técnicos, a
Comision de Seleccion ordenara as actuacions solicitadas de maior a menor, en funcion da

sUa preavaliacion. O secretario da comision redactara unha acta en que se indicara o total
das solicitudes presentadas, as solicitudes non admitidas e a causa da sua inadmision, asi
como a listaxe das solicitudes seleccionadas para a concesiéon, segundo as puntuacions
obtidas e a dispofiibilidade de crédito orzamentario.

5. As persoas titulares de cada xefatura de area, a vista da acta da comisién, requiriran
as entidades beneficiarias seleccionadas para que no prazo dun mes, contado desde a
recepcion da correspondente notificacion, acheguen a seguinte documentacion:

a) Licenza ou, no caso de non tela, solicitude desta, xunto co proxecto de execucion das
obras, redactado por técnico/a competente. No caso que pola natureza ou caracteristicas
das obras non sexa preciso proxecto nin licenza, deberanse presentar a comunicacion
previa e a memoria técnica presentada ao concello.

b) Orzamento das obras aprobadas, emitido pola empresa construtora encargada da
execucion.

De acordo co artigo 29.3 da LSG, cando o importe do gasto subvencionado supere as
contias establecidas na Lei de contratos do sector publico vixente para o contrato menor, o
beneficiario debera solicitar e presentar tres ofertas de diferentes provedores, con caracter
previo a contratacion do compromiso da obra ou servizo.

c) Declaracion responsable da persoa que desempena a presidencia da comunidade,
respecto a se se solicitou ou non ao IGVS a derrama correspondente para a realizacion
destas obras. En caso afirmativo, debera achegar a copia do correspondente acordo da
comunidade e indicar a data da sua solicitude.

6. De non presentarse a documentacién requirida no prazo indicado, considerarase que
a entidade solicitante desiste da sua solicitude, e ditarase a correspondente resolucion.

7. Os servizos técnicos do IGVS, unha vez analizada a documentacion achegada, emi-
tiran un informe por cada actuacién seleccionada en que indicaran as actuaciéns subven-
cionables, o importe real da subvencidon con base nos orzamentos presentados e o prazo
maximo para a finalizacion das obras e para a xustificacién de pagamento da axuda.

Vixésimo terceiro. Propostas de resolucion

1. As persoas titulares das xefaturas de area, a vista dos acordos da Comisién de Se-
leccién e dos informes técnicos, proporan as resolucions de concesién, indicando, no caso

de que sexa estimatoria, 0 orzamento subvencionable, o importe da subvencion e o prazo
para a finalizacion das obras e para a sua xustificacion, que non podera exceder a anuali-
dade final da convocatoria correspondente.

Vixésimo cuarto. Resoluciéns

1. A persoa titular da Direccion Xeral do IGVS resolvera, de maneira motivada, sobre a
concesion das subvencions.

2. As resoluciéns de outorgamento da subvencién comprenderan o orzamento subven-
cionable, o importe da subvencion e o prazo maximo para a finalizacion das obras e para
realizar a sua xustificacion.

3. As actuacions consideradas non susceptibles de seren subvencionadas por falta de
crédito quedaran en reserva, por se puidesen ser atendidas antes da finalizacién do ano
da convocatoria, ben co crédito que quedase libre de producirse algunha renuncia ou mo-
dificacién nos proxectos inicialmente subvencionados, ben co incremento do crédito orza-
mentario destinado a estas axudas que se poida producir, de conformidade co establecido
no artigo 31.2.a) e b) da LSG.

Vixésimo quinto. Prazo da resolucién

O prazo maximo para resolver e notificar a resolucion sera de cinco meses, contados
dende a finalizacién do prazo de presentacion das solicitudes. Transcorrido este prazo sen
que se notifique a resolucién, a axuda debera entenderse desestimada.

Vixésimo sexto. Recursos

Contra as resolucions ditadas ao abeiro da correspondente convocatoria cabera recurso
de alzada ante a persoa titular da Presidencia do IGVS, que se podera interpoier no prazo
dun mes, contado desde o dia seguinte ao da notificacion da resolucion.

Vixésimo sétimo. Inicio das obras

1. As obras deberan iniciarse logo da autorizacién administrativa correspondente: licen-
za ou comunicacion previa, de acordo co alcance das obras.

2. As comunidades que tefan iniciadas as obras no momento de presentar a solicitude
deberan facer constar tal circunstancia no anexo |.

3. Se as obras non estivesen iniciadas no momento de solicitar a subvencion, deberan
iniciarse no prazo maximo dun mes, contado desde a obtencion da autorizacién adminis-
trativa correspondente.

Vixésimo oitavo. Prazo da finalizacién das actuaciéns

1. O prazo maximo para finalizar as actuaciéns sera o que se indique na correspondente
resolucion de concesion.

2. Antes do remate do prazo da finalizacién das actuacions poderanse solicitar prorro-
gas del, dentro dos limites fixados na LSG, sempre que non excedan a metade do prazo
inicial e non superen a anualidade do ultimo exercicio previsto da convocatoria.

3. No caso que o prazo da prorroga solicitada modifique a anualidade de finalizacion
establecida na resolucion de concesion, a resolucion da dita solicitude estara condicionada
a existencia de crédito na anualidade para a que solicitan a finalizaciéon e o pagamento.

4. As resolucions de prorroga resolveranse, logo de proposta da persoa titular da xefa-
tura de area correspondente.

5. Constituira perda do dereito da subvencién non rematar e xustificar no prazo indica-
do na resolucién as obras, polo que as entidades beneficiarias non teran dereito a axuda
correspondente.

Vixésimo noveno. Xustificaciéon e pagamento da subvencion

1. Unha vez finalizadas as obras, a entidade beneficiaria debera xustificar a sta exe-
cucion e solicitar o pagamento dentro do prazo indicado na correspondente resolucién de
convocatoria, mediante a presentacién do modelo de solicitude de pagamento (anexo Il),
debidamente cuberto e asinado, xunto coa seguinte documentacion de xustificacién das
actuacions:

— Licenza e xustificacion das taxas e tributos satisfeitos ou, no caso que as actuacions
requiran comunicacion previa, mediante a acreditacién da presentacion desta antes do
inicio das obras.

— Certificado final da direccion de obra, se procede.

— Certificado das instalacions tramitado ante o organismo correspondente, cando pro-
ceda.

— Fotografias que mostren as obras executadas.
— Factura/s de todos os gastos subvencionables.

— Xustificantes de pagamento dos gastos subvencionables, de acordo co artigo 42.2 do
RLSG. Considéranse xustificantes de pagamento os certificados ou anotaciéns na conta
das transferencias bancarias realizadas coa identificacion do importe, da persoa que a
ordena e da persoa receptora.

2. No caso que a comunidade de propietarios/as cedese o dereito de cobramento da
subvencion ao/aos contratista/s para realizar as obras obxecto desta axuda, de acordo
co ordinal trixésimo, estaran exentos da presentacién dos xustificantes de pagamento do
importe correspondente a estes dereitos cedidos, debendo presentar, nestes casos, debi-
damente cuberto e asinado, o anexo lll.

3. A persoa titular da xefatura de area remitira a proposta de pagamento ao 6rgano
competente para a sua resolucién, unha vez elaborado o informe técnico relativo a docu-
mentacion achegada para a xustificacién da actuacién subvencionada.

4. O pagamento efectuarase mediante transferencia bancaria & entidades beneficiarias,
logo da resolucién de pagamento da persoa titular da Direccion Xeral do IGVS.

Trixésimo. Cesion do dereito de cobramento da subvencion ao/aos contratista/s

1. As entidades beneficiarias poderan ceder o dereito do cobramento da sua subvencién
ao/aos contratista/s das obras obxecto desta axuda.

2. A cesion do dereito de cobramento non afectara as facultades do IGVS, respecto da
comunidade, sobre a revogacion, modificacidon ou revision da resolucién de concesion e,
de ser o caso, do reintegro da subvencion.

Trixésimo primeiro. Reintegro da subvencion e sancions

O incumprimento das condiciéns establecidas para a concesién da subvencion ou a
concorrencia de calquera das causas de reintegro determinadas polo artigo 33 da LSG
supora, ademais das sancions que puidesen corresponder, a obriga do reintegro por parte
da entidade beneficiaria dos recursos achegados, incrementados co xuro legal correspon-
dente desde o seu aboamento, de acordo co procedemento establecido no capitulo | do
titulo Il da mesma lei.

+ + +
+ + +

Trixésimo segundo. Renuncia

A entidade beneficiaria podera renunciar a subvencién por calquera medio que permita
a sua constancia ao IGVS, de acordo co establecido no artigo 94 da LPACAP.

CAPITULO Il

Convocatoria para o exercicio 2024
Trixésimo terceiro. Prazo de presentacion das solicitudes

O prazo de presentacion das solicitudes desta convocatoria sera de tres meses, conta-
dos desde o dia seguinte a publicacion desta resolucion no DOG. Se o ultimo dia é inhabil,
entenderase prorrogado o prazo ao primeiro dia habil seguinte.

Trixésimo cuarto. Aplicacién orzamentaria e contia

1. O importe maximo das subvencions reguladas nesta resolucion instrumentarase fi-
nanceiramente con cargo ao proxecto 2002 06712 e & aplicacion 2024 06 81 451A 781.0
dos orzamentos do IGVS. A contia sera de 1.000.000 de euros, repartidos en 30.000 euros
na anualidade 2024 e 970.000 euros na anualidade 2025.

2. Excepcionalmente, a persoa titular da direccién xeral do IGVS podera incrementar
o crédito orzamentario destinado a estas axudas, de conformidade co establecido no arti-
go 30 do RLSG.

Trixésimo quinto. Intensidade da axuda desta convocatoria

A intensidade da axuda desta convocatoria sera dun importe correspondente ao 60 %
do orzamento subvencionable e ata un importe maximo que resulte de multiplicar o numero
de vivendas existentes no edificio por 6.000 euros.

Trixésimo sexto. Data limite para xustificar a subvencién

A data limite para achegar a documentacién da xustificacién da axuda para o seu pa-

gamento sera o ultimo dia habil do mes de novembro da anualidade de finalizacién da
correspondente actuacion.

Trixésimo sétimo. Informacién as persoas interesadas

En relacioén con este procedemento administrativo, poderase obter informacion adicional
a través dos seguintes medios:

a) Electrénicos, na paxina web da xunta: https://sede.xunta.gal/portada ou na paxina
web oficial do IGVS:

https://igvs.xunta.gal/areas/axudas/rehabilitacion/vivendas-de-promocion-publica-vpp
b) Presenciais, nas areas provinciais correspondentes e nos servizos centrais do IGVS.
Trixésimo oitavo. Eficacia

Esta resolucién producira efectos desde o dia seguinte ao da sua publicacion no Diario
Oficial de Galicia.

Santiago de Compostela, 18 de marzo de 2024

Angeles Vazquez Mejuto
Presidenta do Instituto Galego da Vivenda e Solo

INSTITUTO ANEXO |
GALEGO DA

VIVENDA E SOLO

PROCEDEMENTO CODIGO DE PROCEDEMENTO DOCUMENTO
AXUDAS, EN CONCORRENCIA COMPETITIVA, DIRIXIDAS AS COMUNIDADES DE

PROPIETARIOS/AS PARA A REPARACION, A REHABILITACION E/OU A ADAPTACION DOS V|420A SOLICITUDE
EDIFICIOS DE VIVENDAS PROTEXIDAS PROMOVIDOS POLO INSTITUTO GALEGO DA VIVENDAE

SOoLo

DATOS DA ENTIDADE SOLICITANTE

RAZON SOCIAL NIF

TIPO NOME DA VIA NUM. BLOQ. ANDAR PORTA
PARROQUIA LUGAR

CODIGO POSTAL PROVINCIA CONCELLO LOCALIDADE

TELEFONO 1 TELEFONO 2 CORREO ELECTRONICO

E, NA SUA REPRESENTACION (debera acreditarse a representacion fidedigna por calquera medio vélido en dereito)
NOME/RAZON SOCIAL PRIMEIRO APELIDO SEGUNDO APELIDO NIF

DATOS PARA OS EFECTOS DE NOTIFICACION
Todas as notificacions as persoas interesadas se realizaran s6 por medios electronicos a través do Sistema de notificacion electronica de Galicia -
Nofifica.gal (https://notifica.xunta.gal).
S6 se podera acceder & notificacion co certificado electronico ou Chave365.
Enviaranse avisos da posta & disposicién da notificacién no correo electrénico e/ou teléfono mébil facilitados a seguir e que poderan cambiar en calquera
momento a través de Notifica.gal:

TELEFONO MOBIL CORREO ELECTRONICO

A PERSOA REPRESENTANTE DECLARA:
1. Que, en relacién con axudas para a mesma actuacion, concedidas ou solicitadas:
c Non solicitou nin se lle concedeu ningunha outra axuda para a mesma actuacion ou conceptos para os cales se solicita esta subvencion.
€ sisolicitou efou se lle concederon outras axudas para a mesma actuacion ou conceptos para os cales se solicita esta subvencién, que son as que a seguir
se relacionan:

ORGANISMO IMPORTE (€)

2. Que esta ao dia nas obrigas por reintegro de subvenciéns, conforme o artigo 10.2.g) da Lei 9/2007, do 13 de xufio, de subvenciéns de Galicia, e o artigo 9 do seu
regulamento, aprobado polo Decreto 11/2009, do 8 de xaneiro.

3. Que non esta incursa en ningunha das circunstancias previstas no artigo 10.2 da Lei 9/2007, do 13 de xufio.

4. Que, no momento da presentacién da solicitude, as obras para as que solicita axuda:
€  Slestan iniciadas, pero non finalizadas € NON estan iniciadas

5. Que todos os datos desta solicitude son certos.

INSTITUTO ANEXO |
GALEGO DA (continuacion)
VIVENDA E SOLO

DOCUMENTACION QUE SE PRESENTA

-

Certificado expedido pola persoa secretaria da comunidade ou da agrupacién de comunidades no que conste que existe acordo das persoas propietarias de
solicitar esta axuda, de executar as actuacions solicitadas e do nomeamento da persoa autorizada pola comunidade para a tramitacién da subvencion, no
caso de non ser a persoa que exerza a presidencia da comunidade.

Memoria descritiva das obras que se pretenden executar, desagregadas por tipo de actuacions. No caso de actuacions de adecuacion estrutural, deberase
xustificar nesta memoria a necesidade das reparacions solicitadas, asi como presentar unha proposta da solucion técnica que se pretende executar, asinada

por facultativo/a competente.

Orzamento total estimado das actuaciéns, incluido o custo das obras desagregado por cada tipo de actuacion, asi como dos demais custos
subvencionables,que se consideren necesarios para realizar as actuacions.

Fotografias do edificio e das zonas que se van reparar.

Calquera outro documento que a entidade solicitante considere necesario como complemento da documentacion anterior ou para acreditar calquera
circunstancia relativa as actuacions de accesibilidade.

COMPROBACION DE DATOS

Os documentos relacionados seran obxecto de consulta as administracions publicas. No caso de

que as persoas interesadas se opofian a esta consulta, deberan indicalo no recadro OPONOME A CONSULTA
correspondente e achegar unha copia dos documentos.

DNI/NIE da persoa representante |l

Certificado de estar ao dia no pagamento coa Seguridade Social —

Certificado de estar ao dia no pagamento das débedas coa Axencia Tributaria de Galicia (Atriga) I
CONSENTIMENTO PARA A COMPROBACION DE DATOS

A persoa interesada autoriza a consulta a outras administraciéns publicas dos seguintes datos. AUTORIZO A CONSULTA
De non autorizar a consulta, debera achegar o documento correspondente.

NIF da entidade solicitante C  Si € Non
NIF da entidade representante, se for o caso C si C  Non

Certificado de estar ao dia no pagamento de obrigas tributarias coa Axencia Estatal de Administracién Tributaria

C  si € Non

(AEAT)

INFORMACION BASICA SOBRE A PROTECCION DE DATOS PERSOAIS

Responsable do

Xunta de Galicia. Instituto Galego da Vivenda e Solo.

tratamento

Tramitar este procedemento, verificar os datos e documentos que a persoa interesada achegue na sua solicitude para comprobar a
Finalidades do exactitude destes, levar a cabo as actuacions administrativas que deriven e informar sobre o estado de tramitacion. Asi mesmo, os datos
tratamento persoais incluiranse na Carpeta cidada de cada persoa interesada para facilitar o acceso & informacion, tanto persoal como de caracter

Lexitimacion para o
tratamento

Destinatarias dos datos

administrativo.

O cumprimento dunha mision realizada en interese publico ou no exercicio de poderes publicos derivada dunha competencia legalmente
atribuida ao responsable do tratamento, asi como o cumprimento de obrigas legais impostas ao dito responsable (artigo 6.1, letras c) e e),
do RXPD, e 8 da Lei organica 3/2018, do 5 de decembro, de proteccion de datos persoais e garantia dos dereitos dixitais). En concreto, a
competencia e obrigas previstas nos preceptos basicos da Lei 38/2003, do 17 de novembro, xeral de subvencions, e da Lei 19/2013, do 9 de
decembro, de transparencia, acceso a informacién publica e bo goberno, asi como na Lei 9/2007, do 13 de xufio, de subvenciéns de Galicia,
na Lei 39/2015, do 1 de outubro, do procedemento administrativo comun das administraciéons publicas, na Lei 1/2016, do 18 de xaneiro, de
transparencia e bo goberno, e na Lei 4/2019, do 17 de xullo, de administracion dixital de Galicia.

As administracions publicas no exercicio das siias competencias, cando sexa necesario para a tramitacion e resolucion dos seus
procedementos ou para que as persoas interesadas poidan acceder de forma integral & informacion relativa a unha materia.

As persoas interesadas poderan solicitar o acceso, rectificacion, oposicion, limitacion, portabilidade e supresién dos seus datos ou retirar, de

Exercicio de dereitos ser o caso, o consentimento outorgado a través da sede electronica da Xunta de Galicia ou nos lugares e rexistros establecidos na normativa

reguladora do procedemento administrativo comun, segundo se recolle en (https://www.xunta.gal/exercicio-de-dereitos).

Contacto coa persoa

delegada de proteccion
de datos e mais

(https /www .xunta.gal/informacion-xeral-proteccion-datos)

informacion

XUNTA

INSTITUTO ANEXO |
GALEGO DA (continuacion)
VIVENDA E SOLO

LEXISLACION APLICABLE
o Resolucion do 18 de marzo de 2024 pola que se establecen as bases reguladoras para a concesion de axudas as comunidades de propietarios/as para a
reparacion, a rehabilitacion e/ou a adaptacion dos edificios de vivendas protexidas promovidos por este instituto, e se convocan para o ano 2024 (cédigo de
procedemento VI420A).

SINATURA DA PERSOA REPRESENTANTE

Lugar e data

Xefatura da Area Provincial do Instituto Galego da Vivenda e Solo de

XUNTA

Bl | iNsTITUTO ANEXO I
MM | GALEGO DA
¢ | VIVENDA E SOLO

SOLICITUDE DE PAGAMENTO

VI420A - AXUDAS, EN CONCORRENCIA COMPETITIVA, DIRIXIDAS AS COMUNIDADES DE PROPIETARIOS/AS PARA A REPARACION, A REHABILITACION
E/OU A ADAPTACION DOS EDIFICIOS DE VIVENDAS PROTEXIDAS PROMOVIDOS POLO INSTITUTO GALEGO DE VIVENDA E SOLO

DATOS DA ENTIDADE SOLICITANTE
RAZON SOCIAL NIF

E, NA SUA REPRESENTACION (debera acreditarse a representacion fidedigna por calquera medio valido en dereito)
NOME/RAZON SOCIAL PRIMEIRO APELIDO SEGUNDO APELIDO NIF

DATOS BANCARIOS

Declaro, baixo a mifia responsabilidade, que son certos os datos consignados relativos a conta bancaria indicada.

TITULAR DA CONTA NUMERO DA CONTA BANCARIA (24 DIXITOS)
e[ JL JL JL_JL ]|

A PERSOA REPRESENTANTE DECLARA

Que en relacion con outras axudas concedidas ou solicitadas:
(O Non solicitou nin se lle concedeu ningunha outra axuda para este mesmo proxecto ou conceptos para os cales solicita esta subvencion.

(O i solicitou e/ou se lle concederon outras axudas para este mesmo proxecto ou conceptos para os cales solicita esta subvencion, que son as
que a seguir se relacionan:

ORGANISMO IMPORTE (€)

DOCUMENTACION QUE SE PRESENTA

[ |Licenza e xustificacion das taxas e tributos satisfeitos ou, no caso de que as actuacions requiran comunicacion previa, a
acreditacion da presentacion desta antes do inicio das obras.

|| Certificado final da direccion de obra, se procede.

| |Certificado das instalacions tramitado ante o organismo correspondente, cando proceda.

|| Fotografias que mostren as obras executadas.

| |Factura/s de todos os gastos subvencionables.

|| Xustificantes de pagamento dos gastos subvencionables, de acordo co artigo 42.2 do RLSG

No caso de cesion do dereito de cobramento da subvencion ao/aos contratista/s:
| |Documento xustificativo da cesion do dereito de cobramento da subvencion (anexo I1l).

SINATURA DA PERSOA REPRESENTANTE

Lugar e data

Xefatura de Area do Instituto Galego da Vivenda e Solo |:|

XUNTA

Bl | iNsTITUTO ANEXO Il
MM | GALEGO DA
¢ | VIVENDA E SOLO

CESION DO DEREITO DE COBRAMENTO

VI420A - AXUDAS, EN CONCORRENCIA COMPETITIVA, DIRIXIDAS AS COMUNIDADES DE PROPIETARIOS/AS PARA A REPARACION, A REHABILITACION
E/OU A ADAPTACION DOS EDIFICIOS DE VIVENDAS PROTEXIDAS PROMOVIDOS POLO INSTITUTO GALEGO DA VIVENDA E SOLO

DATOS DA ENTIDADE CEDENTE

RAZON SOCIAL NIF

TIPO NOME DA ViA NUM. BLOL.‘ ANDAR  PORTA ‘
i— i [ i
CODIGO POSTAL PROVINCIA CONCELLO ‘ ‘ LOCALIDADE ‘
[  — — H |

E, NA SUA REPRESENTACION
NOME/RAZON SOCIAL PRIMEIRO APELIDO SEGUNDO APELIDO NIF

DATOS DA ENTIDADE CESIONARIA
RAZON SOCIAL NIF

E, NA SUA REPRESENTACION
NOME/RAZON SOCIAL PRIMEIRO APELIDO SEGUNDO APELIDO NIF

DATOS BANCARIOS DA ENTIDADE CESIONARIA
Declaro, baixo a mina responsabilidade, que son certos os datos consignados relativos & conta bancaria indicada.
TITULAR DA CONTA NUMERO DA CONTA BANCARIA (24 DIXITOS)
e[ JL JL JL JL JL ]

A entidade beneficiaria da subvencion, con nimero de expediente: , cede o dereito de cobramento desta en virtude
da resolucion de concesion con data l:| e de acordo coa correspondente resolucion pola que se establecen as bases reguladoras
destas axudas.

O importe cedido é pola cantidade de l:| euros,

letra), ao cesionario abaixo identificado e de conformidade con el.

euros (en

SINATURA DAS PERSOAS REPRESENTANTES DESTE ACORDO
REPRESENTANTE DA ENTIDADE CEDENTE REPRESENTANTE DA ENTIDADE CESIONARIA

Lugar e data

L Jee] | e | |

Xefatura de Area do Instituto Galego da Vivenda e Solo |:|

